
VENDIM
Nr.243, datë 20.4.2022

PËR DISA SHTESA DHE NDRYSHIME NË VENDIMIN NR.858, DATË
29.12.2021, TË KËSHILLIT TË MINISTRAVE, “PËR PËRCAKTIMIN E

KRITEREVE, TË PROCEDURAVE E TË DOKUMENTACIONIT PËR HYRJEN,
QËNDRIMIN DHE TRAJTIMIN E TË HUAJVE NË REPUBLIKËN E

SHQIPËRISË”
Në mbështetje të nenit 100 të Kushtetutës, të neneve 6, pika 1, shkronja “e”, 19, pika 4, 21,

pika 3, 23, pika 1, 29, pikat 1, 2 e 6, 33, pika 6, 37, pikat 1 e 4, 56, pika 7, 81, pika 4, 84, pika 4,
91, pika 3, dhe 140, pika 1, të ligjit nr.79/2021, “Për të huajt”, me propozimin e ministrit të
Brendshëm, të ministrit për Evropën dhe Punët e Jashtme dhe të ministrit të Financave dhe
Ekonomisë, Këshilli i Ministrave

VENDOSI:
Në vendimin nr.858, datë 29.12.2021, të Këshillit të Ministrave, bëhen këto shtesa dhe

ndryshime:
I. Në seksionin A, të kreut III, bëhen shtesat dhe ndryshimet e mëposhtme:
1. Pas pikës 1 shtohet pika 1/1, me këtë përmbajtje:
“1/1. Pas pranimit të kërkesës, autoriteti i kufirit dhe migracionit pajis brenda 5 (pesë) ditëve

të huajin me leje provizore.”.
2. Pikat 2 dhe 4 ndryshohen, si më poshtë vijon:
“2. I huaji pajiset me dokumentin biometrik, leje qëndrimi për të huaj, sipas përcaktimeve të

ligjit nr.79/2021, “Për të huajt”, dhe paraqitet personalisht për aplikimin dhe tërheqjen e
dokumentit biometrik. Përjashtimisht, lejet e qëndrimit të tipit “A”, leja provizore, leja e
qëndrimit dhe leja unike që me marrëveshje ndërqeveritare është përcaktuar ndryshe, nuk janë
biometrike.”.

“4. Formati i lejes provizore të qëndrimit, si dhe formati i lejes për motive humanitare të tipit
“A”, sipas parashikimeve të nenit 37, të ligjit nr.79/2021, “Për të huajt”, lëshohen vetëm në
formë elektronike, duke iu përmbajtur kushteve të sigurisë. Formati i këtyre lejeve është
përcaktuar në aneksin nr.7, që i bashkëlidhet këtij vendimi. Për të huajt, që me marrëveshje
qeveritare është parashikuar një format standard i lejes provizore të qëndrimit dhe i lejes për
motive humanitare, zbatohet ky format.”.

3. Në fund të pikës 5 shtohet fjalia, me këtë përmbajtje:
“Për të huajt, që me marrëveshje qeveritare është parashikuar një formular standard i aplikimit

për leje unike qëndrimi, zbatohet ky formular.”.
4. Në fund të pikës 6 shtohet fjalia, me këtë përmbajtje:
“Për të huajt, që me marrëveshje qeveritare është parashikuar një formular standard i aplikimit

për leje qëndrimi për këto kategori, zbatohet ky formular.”.
5. Në pikën 7, pas fjalëve “... shtetasit e Republikës së Kosovës ...” shtohet fjala “... si ...”.
6. Në pikën 9, pas togfjalëshit “… në gjuhën shqipe ...” shtohen fjalët “... i lëshuar në 6-

mujorin e fundit ...”.
7. Pika 10 ndryshohet, si më poshtë vijon:
“10. Për kategoritë e lejeve, të cilat kërkojnë dëshmi të burimeve të mjaftueshme financiare

për jetesën në Republikën e Shqipërisë, ajo konsiston në:
a) paraqitjen e një vërtetimi depozite bankare në bankat e nivelit të dytë, personale apo

familjare, në Shqipëri, jo më pak se 300 000 lekë për person (për 1 (një) vit kalendarik);
b) vërtetim i të ardhurave mujore jo më pak se 32 000 lekë për person.”.

8. Në pikën 11 bëhen këto ndryshime:
a) Shkronja “ b” ndryshohet, si më poshtë vijon:
“b) afati i lejes së qëndrimit të jetë i njëjtë me afatin e aplikimit për herë të parë.”
b) Fjalia e dytë ndryshohet, si më poshtë vijon:
“Nëse i huaji kërkon të ndryshojë motivin e lejes së qëndrimit, brenda afatit të vlefshmërisë së

lejes (me përjashtim të lejes për herë të parë), ai mund të aplikojë për një leje të re qëndrimi pas
dorëzimit të lejes së vlefshme të qëndrimit pranë autoritetit vendor për kufirin dhe migracionin
dhe plotësimit të kushteve të përmendura në shkronjat “a” e “b” të kësaj pike.”.

9. Pas pikës 11 shtohet pika 12, me këtë përmbajtje:
“12. I huaji i pajisur me leje qëndrimi ka detyrimin të bëjë regjistrimin e adresës, duke u

paraqitur personalisht pranë zyrës përgjegjëse të gjendjes civile ose on-line”.
II. Në seksionin B, të kreut III, bëhen këto shtesa dhe ndryshime:
1. Në fjalinë e parë të këtij seksioni hiqet lidhëza “edhe”.
2. Pikat 3 dhe 4 ndryshohen, si më poshtë vijon:
“3. Dokumentet që provojnë akomodim të përshtatshëm në Shqipëri, në përputhje me

standardet e banimit në Shqipëri.
4. Për të huajt, që me marrëveshje qeveritare është parashikuar reciprocitet në thjeshtimin e

dokumentacionit për përfitimin e lejes së qëndrimit, zbatohen përcaktimet në marrëveshje.”.
III. Në shkronjën “ç”, të pikës 2, të seksionit C, të kreut III, pas nënndarjes “iii” shtohen

nënndarjet “iv”, “v” dhe “vi”, me këtë përmbajtje:
“iv. Dëshmi penale e legalizuar nga vendi i origjinës;
v. Vërtetim mjekësor se nuk ka qenë në trajtime psikoterapie dhe psikologjike në vendin e

origjinës;
vi. Para marrjes së dokumentit biometrik, i huaji, që ka aplikuar për këtë leje unike, dorëzon

pranë autoriteti rajonal për kufirin dhe migracionin, ku ka kryer aplikimin, një policë të sigurimit
shëndetësor nga sëmundjet dhe aksidentet, të vlefshme për periudhën e qëndrimit në Shqipëri.”

IV. Në seksionin “Ç”, të kreut III, bëhen këto shtesa dhe ndryshime:
1. Në pikën 1, pas fjalës “… on-line …” shtohen fjalët “… pas kryerjes së pagesës, e cila është

e pakthyeshme ...”.
2. Në pikën 9, fjalia “Shqyrtimi i kërkesës nga secili institucion përgjegjës duhet bërë brenda

një afati maksimal prej 2 javësh” shfuqizohet.
V. Në shkronjën “gj”, të seksionit “D”, të kreut III, pas nënndarjes “iii” shtohet nënndarja

“iv”, me këtë përmbajtje:
“iv. Policë të sigurimit shëndetësor, të vlefshme për të paktën 1 (një) vit.”.
VI. Në seksionin “E”, të kreut III, pas paragrafit ekzistues shtohet një paragraf, me këtë

përmbajtje:
“Për personat, që kanë përfituar statusin e refugjatit ose të mbrojtjes plotësuese në

Republikën e Shqipërisë, në përputhje me legjislacionin në fuqi për azilin, duhet të dorëzojnë
vendimin e autoritetit përgjegjës për azilin dhe refugjatët, për dhënien e këtij statusi.”.

VII. Pika 3, e seksionit “Ë”, të kreut III, shfuqizohet.
VIII. Në kreun IV bëhen këto shtesa dhe ndryshime:
1. Në pikën 2, fjalët “… brenda tre muajve nga hyrja në fuqi e tij ...” zëvendësohen me

“....brenda datës 1 shtator 2022 ...”.
2. Pas pikës 2 shtohen pikat 2/1 dhe 2/2, me këtë përmbajtje:
“2/1. Parashikimet e shënjuara me (*) në formularin e aplikimit për leje unike do të hyjnë në

fuqi pas datës 1 shtator 2022.
2/2. Aplikimi për regjistrimin e adresës do të mundësohet edhe on-line pas datës 1 shtator

2022.”.
IX. Pika 3, e aneksit nr.3, bashkëlidhur vendimit, ndryshohet, si më poshtë vijon:

“3. Lista e shteteve, shtetasit e të cilave hyjnë pa vizë për motive turistike në Republikën e
Shqipërisë dhe me dokumentin pasaportë për një periudhë të kufizuar/për periudhën nga data
20 prill deri më 31 dhjetor:

Nr. Shteti
1 Arabi Saudite
2 Bahrein
3 Egjipt*
4 Indi
5 Katar
6 Oman
7 Rusi*
8 Tailandë

* Shtetasit e shteteve të shënuara me simbolin (*),hyjnë pa vizë për motive turistike në Republikën e
Shqipërisë dhe me dokumentin pasaportë, për një periudhë të kufizuar/për periudhën nga data 1 maj deri më
30 shtator.

X. Në aneksin nr.5, bashkëlidhur vendimit, bëhen këto shtesa:
1. Fushat në pikën 37 deri në pikën 42 të formularit plotësohen nga të huajt të cilët kërkojnë

të hyjnë në territorin e Republikës së Shqipërisë me qëllim bashkimin familjar.
2. Pas pikës 49 shtohet shënimi:
“Ky formular nuk do të aplikohet pas datës 1 shtator 2022 për të huajt që aplikojnë për leje

unike.”.
XI.Anekset nr.6, nr.7, nr.8 dhe nr.9, që i bashkëlidhen vendimit në fuqi, zëvendësohen me

anekset me të njëjtët numra dhe tituj, që i bashkëlidhen këtij vendimi.
Ky vendim hyn në fuqi pas botimit në Fletoren Zyrtare.

KRYEMINISTËR
Edi Rama

